
LE GOUVERNEMENT

DU GRAND-DUCHE DE LUXEMBOURG
Ministére de I'Education nationale,

de I'Enfance et de la Jeunesse

Antwert vum Minister fir Educatioun, Kanner a Jugend, Claude Meisch, op d’parlamentaresch Fro
Nr. 7759 vum honorabelen Deputéierte Sven Clement

Ad 1)

Et sief nach eemol drun erénnert, datt den Enseignement précoce iwwert d’Schoulgesetz definéiert
ass an datt de Programm vun der Education plurilingue iwwert d’Jugendgesetz gereegelt ass. All
Créche, déi eng finanziell Ennerstétzung vum Staat via de Chéque-service accueil (CSA) wéll froen,
muss de Programm vun der Education plurilingue émsetzen an d’Konditioune vum Programm erféllen.
Och wann dés Strukturen engem énnerschiddleche Kader énnerstinn, esou ass esouwuel de
Programm vun der fréikandlecher Sproochférderung wéi och de finanzielle Kader mateneen
ofgestémmt.

An de béide Bildungsofferen (Précoce an SEA) ass op eng spilleresch Manéier eng sproochlech
Férderung vun zwou vun eise Landessproochen, Létzebuergesch a Franséisch, mat virgesinn, wéi och
eng Valorisatioun vun der Mammesprooch, déi d’Kanner matbréngen. Am Precoce steet
d’Létzebuergescht als Integrationssprooch am Vierdergrond, nieft enger Initiatioun an déi franséisch
Sprooch an der Valorisation vun de Sproochen, déi d’Kanner matbréngen.

Wat déi finanziell Ennerstétzung vum Staat ugeet, esou ass et wichteg ervirzehiewen, datt keng vun
deenen zwou Méiglechkeeten (Precoce oder SEA) e finanziellen Avantage oder Desavantage fir
d’Eltere mat sech bréngt. Déi 20 Gratisstonnen am Kontext vum Programm vun der Education
plurilingue entsprieche méi oder wéineger der selwechter Unzuel u Gratisstonnen, déi d’Elteren
zegutt hunn am Fall, wou e Kand vollziit an der Education précoce ageschriwwen ass. E Kand dat
némmen hallef Deeg an de Precoce geet huet deementspriechend och just 10 Gratisstonnen am SEA
zegutt an déi aner Betreiungsstonnen, déi nach geschéllt sinn, ginn dann nom Baréme vum CSA
facturéiert.

D’Eltere vun engem draijaregen Kand hunn deemno de Choix a kénne jee no Besoin selwer
decidéieren, ob si hiert Kand wéllen an d’Education précoce aschreiwen oder léiwer an eng Créche
(SEA) oder eventuell op eng kombinéiert Bildungsoffer (Precoce an SEA) wéllen zeréckgraifen.

Ad 2)

Kanner vun drdi Joer hunn deemno déi selwecht Chancen op eng méisproocheg Bildungsoffer
garantéiert, onofhdangeg dovunner, ob se an de Precoce ginn oder an den SEA. Wat déi 20
Gratistonnen am SEA ubelaangt, esou entspriechen dés Gratisstonnen (20 St/W x 46 Wochen = 920
Stonnen/Joer) méi oder manner der Unzuel u Stonnen am Fall, wou e Kand vollzait am Precoce (26
St/W x 36 Wochen = 936 Stonnen/Joer) ageschriwwen ass.




Ad 3)

D’Education précoce an d’Créché ginn zu gliichem Mooss geférdert an et ass den Elteren iwwerlooss,
en fonction vun hire Besoinen an de lokale Méiglechkeeten ze decidéieren, a wéi eng Bildungsstruktur
si hiert Kand wéllen aschreiwen.

Létzebuerg, den 18. Abréll 2023

De Minister fir Educatioun,
Kanner a Jugend

(s.) Claude MEISCH

